
Löŋ de mɛ̈ɛ̈të kɔc ke baai  
(Family reunification order) 

Dinka | Thuɔŋjäŋ 

OFFICIAL 
 

Athöör kënë acie kë de jiɛ̈ɛ̈m de löŋ. Aye lueel ba kuɔɔny kɔɔr tënë raan ë  

Duluk tɔ̈ Ɣön ë Luɔ̈k ke Mïth acï Löŋ ë mɛ̈ɛ̈të kɔc ke baai looi. Kënë ee kë tɔ̈në pial ë guɔ̈pdu 

ku dït aatɔ̈ të rac ku yïn kɔɔr gël. 

Yen lööŋ kënë aye lueel lɔn bï yïn ya mukthuul në raan ë mukthuul ke kɔc ë dhiëth yïn në gëldu 

ku dïtdu. Kë kɔɔr në ye löŋ kënë yic ee bïk dhukciëën në pial ë guɔ̈p tënë kɔckuɔ̈ɔ̈n ëke dhiëth 

yïn/dumuuk në thɛɛr ke akölciëën yiic. 

Akutnhom de luk alëu bï mɛt thïn në kä cï keek lueel në ye lööŋ kënë yic. Na tɔ̈ ye löŋ kënë ke 

thiääk kenë yïn, ke yïn bï dhil luui në kë ye lueel looi. Raan Akutnhom de Gël ë Mïthku (raan ë 

luɔidu) abï: 

• yïn guiɛ̈ɛ̈r kee lööŋ käkë 

• yïn kuɔny ago lööŋ kuanycök. 

Yen lööŋ kënë ee yen lueel ke Akutnhom de Kɔc ke Bɛ̈i, Löŋ ku Ɣööt (akutnhom) alëu bïk lööŋ 

tääu: 

• të bï yïn rëër thïn 

• Yeŋa bï nyïn ya tïït në yïn 

• loilooi ke kööl thok ëbën lëu ba keek looi. 

Akutnhom ku dumuuku aabï loilooi ke kööl thok ëbën looi tënë yïn. Wël bï keek tak bï tɔ̈ në 

kaam bääric aacïï lëu bï keek looi të kënë kɔc ëke dhiëth yïn yen gam, të cenë: 

• kä kɔ̈k alɔŋ pial ë guɔ̈pdu, wën ye löŋ puɔ̈l 

• na tɔ̈ käŋ ëke thiääk kenë lööŋ ke löŋ kënë. 

Kä dït ye tɔ̈ në thɛɛr bääric aye kä cït tɛ̈n de lɔ në thukulic. 

Ye kaam de thɛɛr kaadï kek yenë löŋ de mɛ̈ɛ̈të kɔc ke 
baai thok thök 

Löŋ de mɛ̈ɛ̈të kɔc ke baai ee luui agut cï köl cï gɔ̈t në löŋic në duluŋ de luɔ̈k. 

Na kɔɔr bï löŋ ë mɛ̈ɛ̈t de kɔc ke baai thok thök, ke Ɣön de luk alëu bï ye löŋ kënë bɛɛr juakic në 

pɛi kaa 12 në thaar tökic. Akutnhom de luk abï löŋ luɔi ë kuum juakic në cot tueŋ të ben piath 

kenë yïn. 

Akutnhom de luk abï tïŋ në: 

• Na cɔk naŋ thɛɛr cï keek juak thïn wënthɛɛr ku ye thɛɛr kaadë kee cï kek tɔ̈ 

• Na cï amïdhiëëthku yen them bïk kuɔɔny kɔɔrkë yök 

• na nɔŋ kä kɔ̈k peei tɔ̈ aɣeer në kueer de gël amïdhiëëth cï yin cɔk kääc në muɔ̈ɔ̈kic tënë 

piathdu. 

Të bï yïn rëër thïn 

Na yïn rɛ̈ɛ̈rë të mec kenë paandun në ye kaam ŋootë wɛ̈t de luk ke takic, ke yïn lëu ba rëër të tɔ̈ 

yïn thïn ëmɛɛn. 

Na kɔɔr ba jäl, ka akutnhom abï them bï yïn guiir ba rëër kek raan dɛ̈t ë kɔc ë paandu yic ka 

raan ŋic guɔ̈p. Na cïï bï tɔ̈ wuya, ke yïn lëu ba rëër kenë raan ë gël de mïth ka ɣööt ka në amära 

nhom kenë kɔc bɔ̈ thïn bïk nyïn bɛ̈n tïït në yïn. 

Yïn lëu ba rëër kenë raan dɛ̈t të cenë akutnhom keek tïŋ lɔn ben röŋ kenë keek. 

Na nɔŋ wɛ̈t akäckun ka nyïïr akäckun kɔɔr benë nyïn tïït në keek ëyadɛ̈ŋ, ke we bï rëër ëtök, të 

lëu yen rɔt. Në thɛɛr kɔ̈k yiic ke acïe rɔt ye lëu bï mïth ya rëër ëtök kenë mïth kɔ̈k. Na loi rɔt 

wuya, ka athiekic apɛi ba ya rëër ke yïn cï yök. Yïn ŋoot yï lëu ba kɔc ke paandun ku mäthku ya 

tïŋ ku raanduɔ̈n ë luɔi ago yekënë guiir. 

Löŋ de mïth tɔ̈ aɣeer de ɣööt ke muɔ̈ɔ̈k yiic 

Raandun lui abï them bï yïn cɔk yök biäk athöör de lööŋ ke Mïth tɔ̈ aɣeer de Ɣööt ke muɔ̈ɔ̈k yiic. 

Yen abï yïn guiɛ̈ɛ̈r kë lëu ba ŋɔ̈ɔ̈th në ye kaam tɔ̈ yïn aɣeer kënë yic. 

Tïŋ kɔc ëke dhiëth yïn 

Athiekic ba ya rëër ke yï ya jam kenë kɔc ëke dhiëth yïn. Raanduɔ̈n ë luɔi abï yïn kuɔny ba 

yekënë looi. Na nɔŋ gɛɛr de kë nuan yïn në yökdu yic wenë kɔc ëke dhiëth yïn, ke yïn lëu ba 

jam wenë raanduɔ̈n lui kenë yïn. 

Kë ye raan lui looi 

raanduɔ̈n ë luɔi abï: 

• ya jam kenë yïn në wɛ̈t de kärɛc cï Ɣön de Luk cɔk loi ye löŋ kënë 

• ya luui kenë yïn ku kɔc ke paandun ago ajuiɛɛrdu tääu në luɔɔi yic 

• ajuiɛɛr de luk caathic në kaam de thaar kenë thaar ku abï yïn mat thïn të cï kek yen looi 

• yïn kuɔny ba tak në tɛ̈n lenë käŋ thïn në gël de kärɛc lëu bïk ye löŋ kënë cɔk loi. Yekënë ee 

rɔt looi ago lac lɔ baai në thaar thiin wën lëu rɔt lac yök 

• ya jam kenë yïn në gɛɛr de kä kɔɔr bïk röt looi ago dhuk baai ke yï piɔl guɔ̈p 

• ya jam kenë yïn në kë de kuɔɔny ku luɔɔi kɔɔr ba dhuk baai 

• kɔc ëke dhiëth yïn kuɔny në gɛɛr de kä kɔɔr bï keek looi, ku jɔl ya guïŋ de kɔc cï piɛ̈c bïk yïn 

kuɔny. 

Jam kenë raanduɔ̈n ë luɔi në wɛ̈t de kärɛc tɔ̈ kenë yïn ka kä diir yïn. Yen ee luɔiden bïk yïn 

kuɔny. Yïn lëu ba rɔt yök ke yï cï nhom liääp ka ca riɔ̈ɔ̈c, cï yï päl piny, ca ŋeeny/gɔ̈th ka dhuɔ̈ɔ̈r 

de piɔ̈u, ka kë dɛ̈t peei. Kɔɔr raandït ye yök ke piɔl ago jam wenë yen tɛ̈n ye yïn rɔt yɔ̈k thïn. 

Ëkënë alëu bï ya dumuŋdu, ka raanduɔ̈n ë luɔi, ka raan dɛ̈t peei. Na yïn kɔɔr kuɔɔny në kë de 

tɛ̈n tɔ̈u yïn thïn, ke akɔɔr ba cɔk ŋic dumuk ka raanduɔ̈n ë luɔi. 

Lëu bï akut de luɔ̈k lööŋ ke mɛ̈ɛ̈të kɔc ke baai cɔk wääc 
(bï rɔt waar) ka bï teemkɔ̈u? 

Yïn lëu ba thiɔ̈ɔ̈ŋ tënë Akutnhom de Luɔ̈k ke Mïth agokë: 

• wuɔ̈ɔ̈c (wɛ̈ɛ̈r) de gɛɛr ë lööŋ ke ye löŋ kënë yic në gɛɛr de thaaric. Kɔc ëke dhiëth yïn ka 

raanduɔ̈n ë luɔi alëu bï yekënë looi ëya.  

• nyiɛɛi (tëm ë kɔ̈u) de löŋ në gɛɛr de thaaric ëbën të ye yïn yen tak ke nɔŋ kä cï röt waar ku 

yïn cïï beer tɔ̈ në këracic. Kɔc ëke dhiëth yïn ka raanduɔ̈n ë luɔi alëu bï yekënë looi ëya.  

Lɛ̈kë raandun ë luɔi ka yuɔ̈pë raandun ë lööŋ/ganuun të kɔɔr bï yïn thiɔ̈ɔ̈ŋ në kä wääc ka bï 

teemkɔ̈u. 

Akutnhom alëu bï raan ë dhiëth yïn lɛ̈k ago yïn bɛɛr muk, të ben piath tënë yïn. Löŋdu abï ya löŋ 

de gël ë kɔc ke baai. Keek aabï kɔn ya jam kenë yïn tueŋ ku bïk piŋ në kë ye tak baŋë lɔ baai të 

këc kek yen kɔn tak. Kënë abï rɔt ya looi yetök: 

• të nɔŋ yen thɛɛr juëc rɔ̈ŋ ŋootwei ke löŋ këc kɔn thök, ku 

• acïn lööŋ kɔ̈k peei ke thiɔ̈ɔ̈ŋ ë luk bï looi tënë yïn. 

Na cïe lëu bï ya këpieth tënë yïn ago them ba lɔ baai, ke akutnhom alëu bï lööŋ wääc ya thiëëc 

tënë akutnhom de luk. Na cï ɣön ë luk gam, ke akutnhom abï raan dɛ̈t peei juiir/guir ago luɔɔi de 

muɔ̈ɔ̈k/tïït ë nyin luɔ̈i yïn agut cï ba dït. 

Na yïn kënë gam në kë loi rɔt ɣön de luk 

Na ye tak lɔn adɛ̈ ke Akut de Luɔ̈k ke Mïth acï kuɔ̈c luui në kueer cïï pieth yic, ke yïn nɔŋ löŋ ba 

madhulum looi tënë Akutnhom dïït de Luɔ̈k. Yïn bï nhom ya naŋ nïn kaa 28 ago madhulum looi 

të cenë Akutnhom de luɔ̈k ke Mïth ye löŋ kënë tääu.  

Awarak ke madhulum aatɔ tënë: 

• gɛɛr de Ɣön ë Luɔ̈k ke Mïth yiic 

• gɛɛr de Ɣön ë dhum ë luɔ̈k yiic 

• Ɣön de Luɔ̈k ke Payam yiic. 

Yen ee kë piɛth ba kuɔɔny ya kɔɔr tënë raan ë lööŋ/ganuun të cïn yen tak ba wɛ̈t cï Akut de 

Luɔ̈k ke Mïth dhuum nhom.  

Na yïn kɔɔr/wïc ba käjuëc ŋic, ke yï thiɛ̈c raandun lui kenë yïn ka raan ë lööŋ kääc në nyindu yic 

në lukic. 

Ye tëno lëu bï yïn wël ke jiɛ̈ɛ̈m baŋë lööŋ yök thïn 

Yïn lëu ba wël ke jiɛ̈ɛ̈m baŋë lööŋ yök tënë: 

• Raan de löŋ ye yïn kɔ̈ɔ̈c në nyindu yic në luk nhom 

• raan ë lööŋ/ganuun tɔ̈ baai (cï gɔ̈t rin tënë ‘Akutnhom de Löŋ’ tɔ̈ në Apäm Maketh yic) 

• Akut de Victoria Legal Aid, Melbourne, telepuun 1300 792 387 

• Thukul ë Law Institute of Victoria, telepuun (03) 9607 9311 

• Loilooi ke akutnhïïm ke Kɔc ke Löŋ/Ganuun ke Biktoria Aboriginic Löŋ de Luɔɔi Co-op Ltd, 

telepune 1800 064 865 

• Akut de Djirra, telepuun 1800 105 303 

• loilloi ke lööŋ ke akutnhom de kɔc ke baai. 

Wël ke yök 

Rin ke raan lui të de gël/tiɛ̈t ë mɛnhdu: _______________________________________ 

Namba de yök ë raan lui të de gël/tiɛ̈t ë mɛnhdu: _______________________________ 

Mäktam akut de Kɔc ke Bɛ̈i, Piath ku Ɣööt: 

_______________________________________________ 

Na kɔɔr/wïc wël juëc kɔ̈k, ke yï yuɔ̈p Mäktam Akutnhom de Kɔc ke Bɛ̈i, Löŋ ku Ɣööt. 

Yuɔ̈pë ɣook ago ye athöör kënë yök në dhöl dɛ̈t peei yic. tuɔ̈cë wuɔɔk imeeil në 

CpManual@dffh.vic.gov.au 

Gam ku gäät ye Akuma Kɔc Victoria, 1 Treasury Place, Melbourne. 

